Նոյեմբերի ֆլեշմոբի խնդիրների լուծումներ

Առաջին մակարդակ

Բոլոր խնդիրների լուծումները տեսաֆիլմերի տեսքով ներկայացնում է Լուսինե Պետրոսյանը
1. Արթուրը, Սոֆին, Դավիթը, Մարիան մասնակցում էին Թթուդրիկի ծեսին։ Նրանցից մեկը կաղամբ էր բերել, մյուսը՝ ծաղկակաղամբ, մնացած երկուսը՝ վարունգ։ Սոֆին և Դավիթը բերել էին բանջարեղենի տարբեր տեսակներ, Մարիան՝ ծաղկակաղամբ։ Ի՞նչ բանջարեղեն էր բերել Արթուրը։
Խնդիրը ես և իմ սովորողներն ենք կազմել մեր դասարանական Թթուդրիկի օրը։  Խնդրի հերոս-մասնակիցները հենց մեր դասարանի սովորողներն են՝ իրենց բերած բանջարեղեններով։ 

Խնդրում 4 մասնակից կար։ Նրանցից մեկը կաղամբ էր բերել, երկրորդը՝ ծաղկակաղամբ, իսկ երրորդն ու չորրորդը՝ վարունգ։ Այսինքն՝ վարունգ բերել էին երկու սովորող։ Ըստ խնդրի Մարիան ծաղկակաղամբ էր բերել, իսկ Սոֆին ու Դավիթը տարբեր բանջարեղեններ, այսինքն նրանք չէին կարող երկուսն էլ վարունգ բերած լինել, նշանակում է, որ նրանցից մեկը վարունգ էր բերել, իսկ մյուսը՝ կաղամբ։ Մնաց Արթուրը, որը բերել էր վարունգ։

Ստացվեց, որ 

Սոֆի, Դավիթ-վարունգ, կաղամբ

Մարիա-ծաղկակաղամբ

Արթուր-վարունգ

Կարինե Մամիկոնյան

Սովորողնրեը բանջարեղեններով խաղացին խնդիրը։ Սեղանին շարեցին բանջարեղենները և սկսեցին խնդիրը մաս-մաս կարդալ և ըստ խնդրի բանջարեղենները բաժանել։ Քանի որ  Մարիան բերել էր ծաղկակաղամբը, այնտեղ մնաց 2 տեսակի բանջարեղեն։ Սոֆին և Դավիթը բերել էին տարբեր բանջարեղեններ  կաղամբ և վարունգ։ Իսկ Արթուրը վարունգ։

Խնդիրը լուծեցին նաև նկարելով։ 

Աշխեն Թադևոսյան

Սովորողների հետ կարող ենք այս խնդիրը գործնականում լուծել։Կարևոր է գրել սովորողների անունները իրար տակ և բանջարեղենի տեսակները՝ ծաղկակաղամբ,կաղամբ,վարունգ։

Քանի որ, Մարիան բերել էր ծաղկակաղամբ՝ անվան դիմաց գրենք ծաղկակաղամբ։ Քանի որ Սոֆին և Դավիթը բերել էին բանջարեղենի տարբեր տեսակներ, իսկ բանջարեղենի տեսակներից մնացել է երկու վարունգ և մեկ կաղամբ, ուրեմն նրանցից մեկը բերել է կաղամբ,մյուսը՝ վարունգ։ Արթուրին մնում է միայն մեկ վարունգ։

Արթուր_վարունգ

Սոֆի_ կաղամբ

Դավիթ_վարունգ

Մարիա_ ծաղկակաղամբ

Սաթենիկ Քարաջյան

Նախ նկարում ենք սովորողներին։ Խնդրում նշված է, որ Մարիան ծաղկակաղամբ է բերել, Սոֆին ու Դավիթը տարբեր բանջարեղեն` այսինքն մեկը վարունգ, մյուսը կաղամբ։ Հետևաբար Արթուրը վարունգ է բերել։
Հռիփսիմե Առաքելյան

Ըստ խնդրի պայմանի Մարիան բերել էր ծաղկակաղամբ։ Սոֆին և Դավիթը բերել էին տարբեր մթերքներ, ուրեմն նրանցից մեկը բերել էր վարունգ, մյուսը` կաղամբ։ Մթերքներից մնաց մյուս մեկ վարունգը, ուրեմն Արթուրն էլ բերել էր վարունգ։
Նաիրուհի Համբարձումյան
Պատասխան՝ վարունգ:
2. Նոյեմբերի 28-ին շնիկը 7 շաբաթական և 2 օրական էր։ Ո՞ր օրը նա կդառնա ուղիղ 8 շաբաթական։
Սովորողների հետ կրկին խոսեցինք տարվա ամիսների մասին, այնուհետև` շաբաթվա օրերի:

Աղյուսակ պատրաստեցինք մի կողմում գրեցինք ամսվա օրերը, իսկ մյուս կողմում շնիկի տարիքը:

28-2 օրական

29-3 օրական

30-4 օրական

1-5 օրական

2-6 օրական

3-7 օրական

Նույնը հաշվեցինք նաև օրացույցի վրա:

Արդյունքում ստացանք, որ նա ուղիղ 8 շաբաթական կդառնա դեկտեմբերի 3-ին:

Լենա Վարդանյան

Սովորողների հետ խնդիրը լուծել ենք հետևյալ տարբերակով. քանի որ արդեն երեխաները համակարգչի օրացույցից օգտվել գիտեն, փորձեցինք օգտագործել օրացույցը և ավելի հեշտ լուծել։ 

Նախ գտանք ամիսը, ապա օրը՝ նոյեմբերի 28։ Այնուհետև վերհիշեցինք թե մեկ ամիսը քանի՞ օր ունի։ Նշեցինք որ նոյեմբեր ամիսը ունի 30 օր։ Ապա վերհիշեցինք թե 1 շաբաթը քանի օր ունի։ 

Այնուհետև պարզեցինք, թե 8 շաբաթը լրանալու համար 7 շաբաթ և 2 օրին քանի օր պետք է ավելացնենք։ 

7 շաբաթը վեր ածեցինք օրերի 

քանի որ ութերորդ շաբաթը լրանալու համար մեզ պետք էր ևս 5 օր՝ օրացույցի վրա նոյեմբերի 28-ից սկսեցինք հաշվել 5 օր։ Իմացանք, որ ամիսը լրանալուց հետո պետք է անցում կատարենք հաջորդ ամիս։ Այսպիսով պարզեցինք, որ դեկտեմբերի 3-ին շնիկը կդառնա 8 շաբաթական։

Արաքս Հովհաննիսյան
Խնդիրը կարդացինք, անդրադարձանք շաբաթվա օրերին, հետո էկրանին բացեցինք  օրացույցը, գտանք նոյեմբերի 28-ը, քանի որ այդ օրը շնիկը 7 շաբաթական 2 օրական էր, իսկ շաբաթը 7 օր ունի, վերջին 8-րդ շաբաթվա 2 օրն անցել էր, շարունակեցինք, այդ օրվանից հաշվել,  մինչև հասանք 7-րդ օրվան, պարզեցինք, որ շնիկը 8 շաբաթական կդառնա դեկտեմբերի 3-ին:

Մերի Գրիգորյան

Նախքան խնդրին անդրադառնալը կրկնեցինք շաբաթվա օրերը, շաբաթը քանի օր ունի, հետո հաշվեցիք, թե 7 շաբաթ 2 օրվան քանի օր պետք է ավելացնել, որ դառնա 8 շաբաթ։
Մարի Միքայելյան

Պատասխան՝ դեկտեմբերի 3-ին:
3.  Սովորողները ներկեցին դպրոցի պահարանները, որոնք տեղադրված էին ըստ համարների հերթականության՝ 1, 2, 3, 4, և այլն: Քանի՞ պահարան ներկեց Արամը, եթե ներկեց հերթականությամբ 8-րդ համարից մինչև 29-րդ համարի պահարանները:

Խնդիրը կարող ենք պատկերել և հաշվել: 

Այստեղ կարմիրով ներկված են 1-7-րդ պահարանները, որոնք չի ներկել Արամը, իսկ կանաչով ներկված են  8-29-րդ համարի պահարանները, որոնք հերթականությամբ ներկել է Արամը։ Այյնուհետև կհաշվենք և կտեսնենք, որ Արամը  ներկել է 22 պահարան: Կարծում եմ առաջին դասարանցիներին խնդիրը բացատրելու ամենամատչելի տարբերակն է։ 

Կարող ենք նաև հաշվել և համարակալել պահարանները։

Սիդոնյա Վիրաբյան

Խնդրի լուծումը  արագ ստացվեց, քանի որ նմանատիպ խնդիրներ շատ ենք լուծել:  Կարդալուց հետո սովորողների առաջին խումբն առաջարկեց որպես պահարան՝ քառակուսիներ պատկերել և դրանց մեջ հերթականությամբ գրել այն համարները, որոնք Արամը ներկել էր՝  8-ից 29-ը թվերը: Գրեցինք, ապա հաշվեցին ու տեսան, որ Արամը ներկել է 22 պահարան:

Երկրորդ խումբն օգտագործեց մատիտներ. սեղանին դրեցին 29 մատիտ, առաջին 7 մատիտը մի կողմ դրեցինք, քանի որ Արամը սկսել էր ներկել 8-րդ պահարանից, հետևաբար ներկել  է նաև 8-րդը: Հաշվեցինք մնացած մատիտները՝ 8-ից 29-ը և ստացանք 22:

Անահիտ Մելքոնյան

Այս խնդիրը լուծել են նկարելով: Պահարանները համարակալել ենք ու հաշվել: Ստացվել է 22 պահարան:

Անահիտ Հարությունյան

Խնդիրը 2 տարբերակով լուծեցինք. 
1-ին տարբերակում՝ սովորողները Paint նկարչական ծրագրի միջոցով նկարեցին 29 պահարան և 8-րդից 29-ը հաշվեցինք, ստացանք՝ 22 պահարան: 
2-րդ տարբերակում՝ դասավորեցինք մեր դասարանի 29 աթոռները 1 գծով և 8-րդից սկսած հաշվեցինք, այս դեպքում ևս ստացանք 22: 
Խնդրում իմ սովորողների համար կարևոր էր տարբերակել մինչև 9-րդն ու 29-րդը ներառյալը:

Լուսին Բարխուդարյան
Պատասխան՝ 22:

4. Իրարից տարբեր քանի՞ թվանշան է օգտագործվել՝ 21, 35, 12, 46, 76 թվերը գրելու համար։
Այսպիսի խնդիրները հասկանալու համար սովորողները պետք է մի քանի անգամ տարբեր թվանշաններով ինքնուրույն տարբեր թվեր կազմած լինեն. երկնիշ, եռանիշ եւ այլն։ 

Այս դեպքում նրանց համար դժվար չի լինի առանձին առանձին գրել բոլոր թվանշանները, դուրս բերել կրկնվող թվանշանները, գրել դրանցից ընդհամենը մեկ անգամ։ 

Արդյունքում կստացվի այսպես. 

2 1 3 5 1 2 4 6 7 6 

1-ից, 2-ից եւ 6-ից գրում ենք մեկ անգամ

2 1 3 5 4 6 7 

Ահա՛ այն 7 (2 1 3 5 4 6 7)թվանշանները, որոնցով կազմվել են 21, 35, 12, 46, 76 երկնիշ թվերը։ 

Թամար Մարիմյան

Նախ կորոշենք, թե ինչ թվանշաններ են օգտագործվել, տվյալ թվերը գրելու համար, իրար կողքի կգրենք, ստորակետերով կբաժանենք կամ 21 եւ 12 թվերն իրար տակ կգրենք, 76 եւ 46-ը իրար տակ, էդպես տեսողական ավելի հեշտ կլինի տեսնել, թե որ թվանշաններն են կրկնվում։ 12 եւ 21 թվերից դուրս կբերենք 1 եւ 2 թվանշանները, 46 եւ 76 թվերից՝ 4,6,7 թվանշանները, 35 ից՝ 3 եւ 5 թվանշանները, հետո արդեն կդասավորենք. 1,2,3,4,5,6,7

Մարիամ Մանասյան
Սովորողները թվանշանները մուտքագրեցին word ֆայլի մեջ և տարբեր գույներով գունավորեցին իրարից տարբեր թվանշանները:Կրկնվող թվանշանները գունավորեցին պայմանական կարմիր գույնով: Այդպես ստացվեց 7 թվանշան:

Սրբուհի Ներսիսյան

Թվերը հերթով դիտարկել ենք, կրկնվելու դեպքում ջնջել ենք, վերջում հաշվել ենք, թե քանի հատ թվանշան է, որ չի կրկնվել:

Օրինակ՝ 21 թիվը գրելու համար օգտագործել ենք 2 և 1 թվանշանները, 12 թիվը գրելու համար օգտագործել ենք էլի նույն թվանշանները: Ուստի, սրանք կրկնվում են:

Օգտագործվել են 2, 1, 3, 5, 4, 7, 6 թվանշանները:

Նելի Թովմսայան

Պատասխան՝ 7:

5. Հյուսիսային դպրոցի 3-րդ դասարանցիներն առավոտյան՝ ժամը 9։30-ին, մեկնեցին ճամփորդության և վերադարձան նույն օրը՝ 15։30-ին։ Քանի՞ ժամ տևեց նրանց ճամփորդությունը։ 

Սկզբում խոսեցինք, թե մեկ ժամը քանի րոպե է, հետո որոշեցինք, թե 15:30-ը օրվա որ պահն է, որոշեցինք, որ առավոտյան կգնանք, կվերադառնանք ցերեկը: Մի քիչ զրուցեցինք օրվա տարբեր ժամերի մասին՝ գիշեր, ցերեկ, առավոտ, և որոշեցինք ճամփորդել: Մեկնեցինք ժամը 9:30-ին: 
Եթե ժամացույցի սլաքը պտտվի մեկ ժամ, ապա կլինի ժամը 10:30 և սկսեցինք հաշվել 10:30-ից, այլ ոչ թե 9:30-ից՝ 10:30, 11:30, 12:30, 13:30, 14:30 և 15:30: Ստացվեց 6 ժամ:

Ագապեն առաջարկեց, որ 30 րոպեները անտեսենք և 15-ից հանեք 9-ը, ապա կստանանք 6 ժամ:
Ճամփորդությունը կտևի 6 ժամ:

Գոհար Սմբատյան

Անի Գրիգորյան
Լուսինե Պետրոսյան Գ.

Մենք դասարանում ժամացույց ունենք, որի օգնությամբ սովորողները շատ հեշտ պատկերացրեցին խնդիրը։

Նախ նորից հիշեցիք 1 օրը ունի 24 ժամ, հետո

9:30-ից հաշվեցինք 15:30ը , ստացանք 6 ժամ։

Ճամփորդությունը տևեց 6 ժամ։

Ազնիվ Մանուկյան
Պատասխան՝ 6:
6. Տատիկն իր մոտ եղած երեք կոնֆետները տվեց թոռնուհուն: Քանի՞ կոնֆետ եղավ թոռնուհու մոտ, եթե մինչև վերցնելը տատիկից երկու կոնֆետ ավելի ուներ:

Սովորողների հետ կարդացինք խնդիրը, սկսեցինք լուծել մեր ունեցած կոնֆետներով։ Տատիկին փոխարինեց սովորողներից մեկը։ Լիլին իր մոտ եղած 3 կոնֆետները տվեց Ալիկին (սովորողների մոտ միշտ կոնֆետ լինում է)։ Կարևորեցինք այն փաատը, որ Ալիկի կոնֆետները սկզբում Լիլիի կոնֆետներից 2-ով ավելի էին։ Եթե Լիլին ուներ 3 կոնֆետ (քանի որ Լիլիի կամ տատիկի մոտ եղած կոնֆետների թիվը 3 էր), իսկ Ալիկինը Լիլիլից 2-ով ավելի էին, նշանակում է Ալիկը ունեցել է 5 կոնֆետ՝ երկու կոնֆետով ավելի։ Լիլին էլ Ալիկին տալիս է իր ունեցած 3 կոնֆետները, արդյունքում` Ալիկի մոտ լինում է 8 կոնֆետ։ 

Խնդիրը լուծելիս կարող ենք կոնֆետները փոխարինել մատիտներով։ 

Մարգարիտ Հովնանյան

Մելինե Սիմոնյան
Նախ կարդացինք խնդիրը, հասկացանք պահանջը: Այնուհետև որոշեցինք խաղալ մատիտներով:  Խնդրում ասվում է, որ տատիկն ունի 3 կոնֆետ, մենք առանձնացրինք 3 մատիտ՝ տատիկի ունեցածը, հետո ասվում է, որ թոռնուհին տատիկից երկու կոնֆետ ավելի ուներ, այսինքն՝ 3+2, հասկացանք, որ թոռնուհին ուներ 5 կոնֆետ: Առանձնացրինք 5 մատիտ թոռնուհու համար: 
- Հա, դե էս տատիկի 3 մատիտն էլ կավելացնենք  թոռնիկի 5 մատիտին ու կստացվի 8, շա՜տ հեշտ խնդիր էր, ընկեր Քրիստինե ,- ասաց մեր Հայկը և էդպես էլ արեցինք: Ստացանք 8 մատիտ: 
Քրիստինե Հովսեփյան

Արմինե Մնացականյան
Լիանա Ռոզիկյան
Պատասխան՝ 8:
7.  Ճամբարականները Հրազդանի կիրճում քայլարշավն սկսեցին ժամը տասին, ընդ որում՝ յուրաքանչյուր 10 րոպե քայլելուց հետո 3 րոպե դադար էին առնում: Չորրորդ դադարին պետք է նախաճաշեին: Ժամը քանիսի՞ն սկսեցին նախաճաշը:

Անահիտ Գրիգորյան
Քայլեր.

1.Քայլարշավը սկսեցին ժամը 10։00֊ին։

Յուրաքանչյուրը հաշվեցինք 13 րոպե՝ 10ր քայլ + 3ր դադար։

Այսպես 3 անգան՝ 3×13=39

4-րդ անգամը ավելացրինք միայն 10ր քայլ՝ 39+10=49

2.

Եկեք գտնենք, թե քանի րոպե են քայլել․․․ 4×10=40 ր

 Քանի րոպե են հանգստացել․․․
 3×3=9ր

Քանի րոպե են ծախսել մինչև նախաճաշելը․․․ 

40+9=49ր

Ժամը քանիսին նրանք կհասնեն նախաճաշելու վայր․․․ 

10։00+ 49 րոպե = 10։49

Սեդա Խաչատրյան

Խնդիրը լուծելուց առաջ ուսումնասիրեցինք ժամացույցը: Տեսանք, որ տարբեր տեսակի ժամացույցներ կան և մեծ մասինը էլեկտրոնային է: Սեղանի խաղերից  ավազե ժամացույցն էլ հիշեցին /հաջորդ օրը, մի քանիսը ավազե ժամացույցներ էին բերել դպրոց և ժամանակ պահելով հետաքրքիր խաղեր էին կազմակերպում/ Նկատեցին նաև, որ համակագչի աջ անկյունում էլ ժամացույց կա: Հետո ուսումնասիրեցինք սլաքավոր ժամացույցը: Տեսանք, որ պտուտակի միջոցով կարողանում ենք պտտել սլաքները: Նկատեցին, որ մեծ սլաքն ավելի արագ է պտտվում, քան փոքր սլաքը: Երեխաներից մեկն ասաց, որ անդադար շարժվող սլաքը, վայրկյաններ ցույց տվող սլաքն է: 

Ուսումնասիրելուց հետո սկսեցինք խնիրը կարդալ և ժամացույցի օգնությամբ, սլաքները առաջ շարժելով գտնել խնդրի պատասխանը: Այդպես հասկացանք, որ 10:49 սկսեցին նախաճաշը::

Արմինե Գյոնջյան

Քանի որ  քայլարշավը սկսել էին ժամը՝ 10-ից  ուրեմը 10:49-ին կավարտվի քայլարշավը, իսկ չորորդ դադարը  կսկսվի  10:49, այսինքն նախաճաշը ևս' 10:49
10+3+10+3+10+3+10=49 ( չորորդին արդեն նախաճաշը):

Գայանե Թորոսյան
Պատասխան՝ 10:49:
8.  Շարքով դրված էր 14 ընկույզ։ Նարեկը վերցրեց յուրաքանչյուր 3-րդը, հետո էլ Հայկը՝ մնացած ընկույզներից յուրաքանչյուր 2-րդը։ Ո՞վ ավելի շատ ընկույզ վերցրեց։
14-ից յուրաքանչյուր երրորդը հանդիպում է չորս անգամ, իսկ մնացած ընկույզներից յուրաքանչյուր երկրորդը` 5 անգամ։ Հայկն ավելի շատ ընկույզ հավաքեց` 5 հատ։
Էլյա Գրիգորյան

Լիլիթ Սահակյան
Անուշ Աթայան
Խնդրեցի դասարան բերեցին ընկույզներ, որ լուծենք խնդիրը։ Հետո էլ այդ ընկույզներով երաժշտության դասաժամին ռիթմիկ վարժանքներ արեցինք, վերջում էլ կոտրեցինք ու կերանք։ 14 ընկույզ շարեցինք շարքով, հետո երկու սովորող մոտեցան ու ըստ խնդրի նրանցից մեկը վերցրեց շարքից յուրաքանչյուր 3-րդ ընկույզը, իսկ մյուսը ՝ յուրաքանչյուր 2-րդը։ Հաշվեցինք ու տեսանք, որ Հայկն ավելի շատ ունի, քան Նարեկը։ Paint ծրագրում նկարեցինք, որ ավելի տեսանելի դառնար։

Նարեկ-4

Հայկ-5

Լուսինե Պետրոսյան Ռ.

Խնդիրը կարդալուց հետո՝  Paint նկարչական ծրագրով նկարեցինք 14 ընկույզ, Նարեկին և Հայկին։ Հաշվելով՝ ամեն երրորդ ընկույզը դրեցինք Նարեկի կողքին, ստացվեց՝ 4 ընկույզ, հետո մնացածից ամեն երկրորդ ընկույզը դրեցինք Հայկի կողքին, ստացվեց՝ 5։ Այսինքն ավելի շատ ընկույզ վերցրեց Հայկը։

Լուսինե Գասպարյան
Պատասխան՝ Հայկը:
9. Արտաշեսը ծառից տանձ հավաքելու համար 17 աստիճան ունեցող սանդուղք օգտագործեց։ Նա կանգնեց մեջտեղի աստիճանին։ Ո՞րերորդ աստիճանին կանգնեց:

Տաթև Սահակյան
Վարսիկ Աթոյան
Պատասխան՝ իններորդ:
10. Տոպրակի մեջ կան մրգեր։ Բացի երկու հատից, մնացածը նարինջ է, բացի երկու հատից, մնացածը մանդարին է, բացի երկու հատից, մնացածը խնձոր է։ Քանի՞ միրգ կա տոպրակում։
Ներկայացնում եմ խնդրի լուծման հետաևյալ տարբերակը. խնդիրը բացատրելու համար, սովորողների հետ կքննարկենք խնդրի պայմանները։ Միասին կտեսնենք թե ինչ մրգեր են օգտագործվում ՝ նարինջ, մանդարին, խնձոր։ Ձեռքի տակ կունենանք տվյալ մրգերը, կուսումնասիրենք, կհաշվենք, չափ ու ձև կվորոշենք։ Այնուհետև ցուցադրելով կտեղադրենք տոպրակի մեջ և կսկսենք քննարկել խնդրի բոլոր պայմանները։ 

 1-ին պայմանն է, որ բացի երկու հատից , մնացածը նարինջ է , այսինքն տոպրակի մեջ կդնենք երկու տարբեր մրգեր՝ նարինջ, խնձոր և կավելացնենք նվազագույնը մեկ նարինջ, որպեսզի խնդրի 1-ին պայմանը բավարարենք։ 

2- րդ պայմանն է , որ բացի երկու հատից , մնացածը  մանդարին է, նշանակում է , որ նախորդ մեկ նարինջը կպահենք , կավելացնենք մեկ խնձոր և կբավարենք խնդրի 2- րդ պայմանը և ցույց կտանք , որ մնացածը մանդարին է։ 

3- րդ պայմանն է, որ բացի 2 հատից , մնացածը  խնձոր է, նշանակում է , որ նարինջն ու մանդարինը կպահենք և կավելացնենք խնձոր, կբավարարենք խնդրի 3- րդ պայմանը և ցույց կտանք , որ մնացածը խնձոր է։ 

Արդյունքում տոպրակում կա 3 հատ միրգ։

Մարինե Մանուկյան

Խնդիրը դասարանում քննարկել և լուծել ենք մի քանի տարբերակով։
 Սկզբում փորձել ենք 3 մրգով։ Տոպրակի մեջ դրել ենք 1 նարինջ, 1 մանդարին և 1 խնձոր։ Տոպրակից հանել ենք խնձորն ու մանդարինը, տոպրակում  մնացել է 1 նարինջ,  հանել ենք նարինջն ու խնձորը մնացել  է մանդարինը, հանել ենք նարինջն ու մանդարինը մնացել է խնձորը:։ Տեսել ենք, որ այդպես ստացվում է։ Փորձել ենք նաև երկուական մրգերով (քանի որ սովորողներից շատերը 6 էին ստացել) տեսել ենք որ չի ստացվում։  Նաև նկարել ենք paint-ծրագրով։ Ձեռքով փակել ենք մրգերը, վերցրել շրջանակում  և այդպես ստացել։ 
Խնդիրը լուծել ենք նաև գունավոր մատիտներով, բանջարեղենով:

Մարին պատրաստել է նաև տեսաֆիլմ՝

https://youtu.be/ZSmrX8tQ2Vo
Մարգարիտ Թամազյան

Այս խնդիրը դասարանում խաղացել ենք։ Խնդիրը կարդալուց հետո հարցրեցի «Քանի՞ միրգ կար տոպրակում»։ Երեխաներից մի քանիսը( ֆլեշմոբի մասնակիցներից) 6 ասացին, Անահիտն ասաց՝ 4, իսկ մի քանիսն էլ՝ 3։ Քանի որ դասարանում մրգեր ունեինք (Գևորգն էր բերել հյուրասիրության համար) առաջարկեցի ստուգել։ Սկզբում 6 տարբերակը փորձեցինք։ Ընտրեցինք մրգերը խնձոր, մանդարին և նուռ (նարինջ չունեինք) 2-ական լցրեցինք տոպրակի մեջ։ Խնդիրը կարդալով փորձեցինք ներկայացնել։ «Բացի երկու հատից, մնացածը նուռ է», երեխաների մեծ մասը ցույց տվեց 2 նուռը, բայց երբ նորից շեշտեցի, որ ուշադիր լսեն, Թադևոսյան Հայկն ասաց «Ախր նուռից բացի 4 հատ են մյուսները», չի լինում»։ Ստուգեցինք նաև 4-ի տարբերակը։ Անահիտին առաջարկեցի 4 միրգը առանձնացնել։ Փորձեցինք 2 նուռ+1 մանդարին+ 1 խնձոր, 2 խնձոր+1մանդարին +1նուռ, 2մանդարին+1նուռ+1 խնձոր տարբերակները և համոզվեցին, որ խնդրի պայմանին չի բավարարում։ 
Երբ 3 մրգի տարբերակը ստուգեցինք, յուրաքանչյուրից 1-ական տոպրակի մեջ լցնելով, այն սովորողները, ովքեր 3 տարբերակն էին առաջարկել, հպարտ-հպարտ նշեցին «բա որ ասում էինք»։
Մանուշակ Աբրահամյան

Խնդիրը շփոթեցնում է։ Նշում է՝ բացի երկու հատից։ Քանի որ թվարկում է երեք անուն միրգ, առաջին հայացքից մտածում ես՝ վեց։ Բայց ոչ․․․
Խնդիրը լուծվում է բացառման «եղանակով»։ Մենք քայլ առ քայլ բացառում ենք երկու մրգի առկայություն։ Ըստ էության, խնդիրը շրջապտույտի մեջ է։ Անընդհատ՝ բացի երկուսից, մնում է մեկը  է և այդպես շարունակ։ Թվարկվում է երեք միրգ՝ ամեն քայլում բացառելով երկուսը։ 
Հաշվելով նվազագույն թվային համակարգով՝ կա երեք միրգ ու ամեն անգամ երկուսը բացառվում է։ Նաև բացառվող մրգերը կրկնվում են։ Օրինակ, յուրաքանչյուրը՝  երկու անգամ։  
Արմինե Մովսիսյան
Պատասխան՝ 3:
